ԱՄՓՈՓԱԹԵՐԹ
« «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ քաղաքաշինության կոմիտե
	12.10.2022թ.

	
	N 01/16.1/11215-2022

	ՀՀ քաղաքաշինության կոմիտեն (այսուհետ՝ Կոմիտե) ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ դիրքորոշում կարող է հայտնել Նախագիծը լրամշակելուց և Կոմիտե ևս մեկ անգամ ներկայացնելուց հետո:
Կից ներկայացվում է Կոմիտեի քաղաքաշինական ծրագրերի իրականացման վարչության դիրքորոշումը:
	Ընդունվել է ի գիտություն
Նախագծի լրամշակման անհրաժեշտությունը բացակայում է, քանի որ դիրքորոշմամբ առաջարկվում է ավելացնել կետ Նախագծում, որով կթույլատրվի ՀՀ քաղաքաշինության կոմիտեին լուծել պայմանագիրը՝ գնման պահանջի դադարման հիմքով: Նշվածը մեկնաբանվել է Նախագծի Հիմնավորման մեջ, սակայն առանձին կետի անհրաժեշտություն չկա, քանի որ ՀՀ գնումների օրենսդրությամբ նշված իրավիճակի համար հատուկ կարգավորումներ սահմանված չեն:

	2. ՀՀ Ֆինանսների նախարարություն
	18.10.2022թ.

	
	N 01/8-4/17957-2022

	Նախագծով ներկայացված նվազեցումները հնարավոր չէ կատարել՝ Նախագծում ներառված ծախսային միջոցառումների պայմանագրային պարտավորություններով ծանրաբեռնվածության և համապատասխան կարգադրիչի կողմից գնումների անվանացանկում պակասեցումները չկատարելու պատճառով։
Միաժամանակ, եթե Նախագծի N 7 հավելվածում նշված նվազեցումները կատարվում են կնքված պայմանագրերը ՀՀ կառավարության 04.05.2017թ. N 526-Ն որոշմամբ հաստատված 33-րդ կետի 9-րդ ենթակետով սահմանված կարգավորմամբ՝ երկկողմ համաձայնությամբ լուծելու հիմքով, ապա առաջարկություններ չունենք: Հակառակ դեպքում անհրաժեշտ է նախապես ձեռք բերել պայմանագրերի կողմերի համաձայնությունը՝ նախատեսվող նվազեցումները կատարելու համար:
	Ընդունվել է ի գիտություն
Նախագծի N 7 հավելվածում նշված նվազեցումները կատարվում են ՀՀ կառավարության 04.05.2017թ. N 526-Ն որոշմամբ ամրագրված դրույթներին համապատասխան /պայմանագրի կողմի գրավոր համաձայնությունը կցվում է/:



